
“Dan pravde ¢e pomo¢i 800 milijuna gradana u 47 zemalja ¢lanica Vijeca Europe da budu bolje informirani o njihovim
pravima i o tome kako funkcionira pravosudni sustav”

(Walter Shcwimmer, Generalni tajnik Vijeca Europe, lipanj 2003. godine)

Europski dan gradanskog pravosuda ustanovijen je
05.06.2003. godine od Vije¢a Europe i Europske komisije.
Obiljezava se svake godine u mjesecu listopadu/oktobru, sa
ciljem da priblizi gradanima pravosudni sustav, kako bi im
se ucinio dostupnijim, kao i da im se pruzi mogucnost da
bolje razumiju svoja prava i upoznaju sredstva koja im
stoje na raspolaganju radi ostvarivanja njihovih prava.

Sudovi zemalja clanica FEuropske mreze pilot sudova
posebno su pozvani da ucestvuju u
obiljezavanju Europskog dana gradanskog pravosuda.

Svrha ovog dana je da educira i informira opcéu populaciju
o njihovim svakodnevnim pravima, te da okupi stucnjake iz
pravne oblasti kako bi razmijenili informacije iz oblasti
gradanskih prava i susreli se sa korisnicima sudova.

Takoder, drzave su pozvane da obavijeste Vijece Europe i
Europsku Komisiju za efikasnost pravosuda Vijeca Europe
(“CEPEJ”) o nacinu obiljezavanja Europskog dana
gradanskog pravosuda.

Na web stranicama Vije¢a Europe se mogu pronaci
informacije o Europskom danu civilne pravde, kao i
aktivnosti zemalja Clanica povodom ovog dana.
Www.coe.int/cepej

European Day of Civil Justice 2014
Open door days at Court

Cantonal Court in Novi Travnik
Bosnia and Herzegovina

PROGRAM

Thursday, 30" October, 2014

9.00  Court open Day:
Free access to citizens and guided tours of elementary school, high school and
law school students.

Accredited representatives of the court will inform interested persons with the
functioning of this Court with a focus on progress in dealing with war crime cases
in the implementation of the National Strategy for Processing of War Crime Cases.

11:00 Round Table: " Sexual violence in armed conflict " standards and practice
International legal framework and realisation of property and legal

compensation claims — Hotel “Central™ Vitez

The round table will be organized with the cooperation and support of the OSCE

Mission in Bosnia & Herzegovina and will bring together representatives of courts,
prosecutors, ministries, the bar association, the cent for social work and other
governmental and non-governmental organization in the Canton Middle Bosnia.
The media will also be invited to this special event.

Europski dan gradanskog pravosuda u 2014. godini
(Sarajevo, 27. oktobar 2014.) — U okviru Europskog dana
gradanskog pravosuda, Visoko sudbeno i tuziteljsko vijece
Bosne i Hercegovine (VSTV BiH) je, u saradnji sa VijeCem
Europe, organiziralo Okrugli stol na temu ,,Predstavljanje
preporuka za poboljSanje sistema ocjenjivanja rada sudaca i
tuzitelja Visokog sudbenog i tuziteljskog vijeca Bosne i
Hercegovine*.

Preporuke su pripremili eksperti Vijeca Europe i dio su
izvjeStaja o sistemu ocjenjivanja rada sudaca i tuzitelja u
BiH. Navedeni izvjestaji su izradeni u okviru Projekta
Vije¢a Europe “Daljnja izgradnja kapaciteta pravosuda u
primjeni europskih standarda o ljudskim pravima na nivou
Bosne i Hercegovine”.

Kao institucija nadlezna za wutvrdivanje kriterija za
ocjenjivanje rada nositelja pravosudnih funkcija, VSTV
BiH kontinuirano ulaze napore na poboljsanju kriterija za
ocjenjivanje rada sudaca, tuzitelja, predsjednika sudova i
glavnih tuzitelja u BiH uvazavaju¢i medunarodne standarde
1 koriste¢i najbolje prakse drugih drzava Europe.

Sistem ocjenjivanja rada nositelja pravosudnih funkcija je
izuzetno znacajan mehanizam u okviru pravosudnog
sistema. Ocjenjivanje rada provodi se kako bi se objektivno
i nepristrano utvrdilo sa kakvim je uspjehom nositelj
pravosudne funkcije obavljao svoju duznost u periodu
ocjenjivanja, §to se uzima u obzir u kontekstu napredovanja
unutar pravosudnog sistema. Ukupni rezultati pravosudnog
sistema pocivaju na individualnim rezultatima rada
nositelja pravosudnih funkcija.

U kontekstu obiljezavanja Europskog dana gradanskog
pravosuda vazno je naglasiti da VSTV BiH, kroz
odredivanje adekvatnih kriterija za procjenu rezultata rada
nositelja pravosudnih funkcija, uti¢e da rezultati pravosuda
u BiH budu u S§to je moguée vecoj mjeri uskladeni sa
principima vladavine prava, kvalitetnog i efikasnog rada
sudova i tuziteljstava.

Obiljezavanjem Europskog dana gradanskog pravosuda u
javnosti i pravosudnoj zajednici se naglasava vaznost rada
pravosuda za ostvarenje principa vladavine prava.
Vladavina prava u demokratskom drustvu podrazumijeva
ne samo neovisno pravosude ve¢ 1 uspostavljanje
kompetentnih pravosudnih institucija koje ¢e donositi
odluke najviSeg moguceg kvaliteta. To se prvenstveno
odnosi na zastitu neovisnosti pravosuda te odrzavanje i
poboljsanje kvaliteta i efikasnosti pravosudnih sistema.
Pojedinacno  ocjenjivanje  rezultata rada nositelja
pravosudnih funkcija je relevantno za oba ova pitanja.

SrediSnja manifestacija obiljezavanja Europskog dana
gradanskog pravosuda u zemljama clanicama Vijeca
Europe u 2014. godini odrzana je u Portugalu, u gradu
Aveiro na kojoj su nazo€ili portugalski ministar pravde,
gda Paula Teixeira da Cruz i1 drzavni tajnik pravde
Portugala, gosp. Antonio Costa Moura.

U sklopu odrzavanja ove manifestacije odrzana je svecana
ceremonija dodjele nagrade “Kristalna vaga pravde”.

Vise o odrzavanju Europskog dana gradanskog pravosuda u

Portugalu na web stranici www.coe.int/cepej.
kkk




Novi Travnik, 30.10.2014. godine

Kantonalni sud u Novom Travniku kao predstavnik Bosne i
Hercegovine u Europskoj mrezi pilot sudova, dana
30.10.2014. godine obiljezio je Europski dan gradanskog
pravosuda.

Dani otvorenih vrata suda zapoceli su u 9:00 sati vodenim
obilascima i slobodnim pristupom gradana. Akreditirani
predstavnici suda su zainteresirane osobe, ucenike
osnovnih i srednjih Skola i studente Pravnih fakulteta
upoznali sa radom suda, sa naglaskom na napretku u
procesuiranju predmeta ratnih zlo¢ina u implementaciji
Drzavne Strategije za rad na predmetima ratnih zloc¢ina.

Kantonalni sud u Novom Travniku posjetili su: ucenici
Osnovne $kole “Fra Marijana Sunji¢a” iz Novog Travnika,
Osnovne Skole ,Novi Travnik®“ iz Novog Travnika,
Osnovne skole ,,Safvet Beg BaSagi¢“ iz Novog Travnika,
Osnovne Skole ,,Edhem Mulabdi¢*“ iz Novog Travnika,
“Mjesovite srednje Skole” iz Novog Travnika, studenti
“Pravnog fakulteta Kiseljak” iz Kiseljaka i Sveucilista
Univerziteta ,,VITEZ iz Travnika.

Nazo¢nima je podjeljen promotivni materijal u vidu
brosura i informativnih letaka.

Okrugli stol ,,Seksualno nasilje u oruzanom sukobu*
standardi i praksa, medunarodni pravni okvir i
ostvarivanje imovinsko-pravnog zahtjeva“

U povodu obiljezavanja Europskog dana civilne pravde, za
profesionalnu zajednicu organiziran je Okrugli stol u
Hotelu “Central” (FransSizni centar) Vitez na temu:
“Seksualno nasilje u oruzanom sukobu standardi i praksa,
medunarodni pravni okvir i ostvarivanje imovinsko-
pravnog zahtjeva “. Okrugli stol je okupio predstavnike
sudova, tuziteljstva, Odvjetnicke komore, Centara za
socijalni rad i drugih vladinih i nevladinih organizacija u
KSB/SBK s ciljem predstavljanja aktivnosti Misije OSCE-
a u BiH glede kaznenih djela seksualnog nasilja u oruzanim
sukobima i ostvarivanja imovinskopravnog zahtjeva i
iskustava i prakse u procesuiranju ovih kaznenih djela u
sudovima sa podruc¢ja KSB/SBK, Kantonalnom tuziteljstvu
Travnik 1 Ministarstvu unutarnjih poslova KSB/SBK.

Sve ucesnike okruglog stola
pozdravila  je  predsjednica
Kantonalnog suda u Novom
Travniku Katica Jozak-Madar 1
zahvalila se na dobrodoslici
ukazavsi na to koliko je sretna
Sto u ovom teskom vremenu
ekonomske i svake druge krize
nije prekinuta tradicija obiljezavanja Europskog dana
civilne pravde u Bosni i Hercegovini. Kantonalni sud u
Novom Travniku kao predstavnik Bosne i Hercegovine u
Europskoj mrezi pilot sudova posebno je pozvan da svake
godine priredi obiljezavanje Europskog dana gradanskog
pravosuda, da se otvore vrata pravosudnih institucija, da se
ohrabre i da se potaknu i druga nacionalna tijela i institucije
pravnog sektora da ucine isto, kako bi se upoznala javnost
sa poslovima koji obavljaju te institucije, a sve u cilju da bi
gradani bolje upoznali i razumjeli svoja prava i koristili ih
u praksi. Predsjednica Katica Jozak- Madar iskreno se
zahvalila Misiji OSCE-a za BiH bez ¢ije podrske i podpore
u svakom pogledu, a posebno u financijskoj pomo¢i se ne
bi se mogao uspjesno organizirati danaSnji dogadaj.
Naglasila je da ¢e odrzavanje ovog Okruglog stola biti
visestruko korisno za sve ucesnike, a posebice za
Kantonalni sud koji sudi u predmetima ratnih zloc¢ina i
drugih kaznenih djela seksualnog nasilja, kao i za Op¢inske
sudove koji postupaju u ovoj pravnoj stvari u pogledu
odlucivanja po postavljenim imovinskopravnim
zahtjevima.




Nazoc¢nima se obratio ispred Misije OSCE-a za BiH, Sef
Terenskog ureda u Travniku gospodin Cristiano Barale,
koji je ukazao na znacaj UN Deklaracije o iskorjenjavanju
seksualnog nasilja u oruzanim sukobima koja je odobrena
od strane 2/3 ¢lanica Ujedinjenih naroda u 2013. godini,
napominju¢i da je sprijeCavanje seksualnog nasilja
krucijalno za mir i stabilnost u regionu. Gospodin Cristiano
Barale istakao je znaCaj odrzavanja Okruglog stola jer se
njegovim odrzavanjem ucesnici prakticno nalaze na celu
inicijative suzbijanja ovog vida kriminaliteta u BiH. Naveo
je potrebu procesuiranja ovih sluc¢ajeva i postivanja prava
Zrtava rata u skladu sa domaéim i medunarodnim pravnim
okriljem, te da svi zajedno moramo graditi kulturu
kaznjavanja onih koji su pocinili ta kaznena djela kroz
privodenje odgovornih pred lice pravde, da nasi napori
moraju sluziti u prebacivanju stigme srama Zrtve, srama sa
zrtava ovog kaznenog djela na one koji narede, pocine ili
odobre iste i da se ne smije dopustiti da se nastavi sa
¢injenjem ovih kaznenih djela.

Edo Sujoldzi¢ pravni savjetnik pri misiji OSCE-a u Bosni i
Hercegovini, Terenski ured u Travniku, ukazao je na
globalnu inicijativu koja je eskalirala potpisivanjem
Deklaracije o kaznjivosti za seksualno nasilje u julu 2013.
godine, napominjuc¢i da to nije jednokratna inicijativa vec
da je juna 2014. godine u Londonu ona rezultirala
globalnim samitom gdje su poceli daljnji koraci na
iskorijevanju  seksualnog nasilja. Edo Sujoldzi¢ je
prezentirao medunarodni i domaci zakonski okvir za
postupanje u ovoj pravnoj stvari. U izvjestaju Generalnog
tajnika Ujedinjenih naroda 2012. godine je navedeno da
seksualno nasilje predstavljaju incidenti 1 obrasci
seksualnog nasilja odnosno silovanje, prisilna prostitucija,
prisilna trudnoca, prisilna sterilizacija ili bilo koji drugi
oblik seksualnog nasilja slicne tezine medu Zzenama,
muskarcima i djecom. Takvi incidenti i obrasci deSavaju se
u oruzanom sukobu ili okruZenju. Rezolucija Vijeca

sigurnosti  ujedinjenih naroda 18 20 govori upravo o
znacaju i procesuiranju ovih djela pa tako naglasava znacaj
okonCavanja nekaznjivosti za djela seksualnog nasilja u
oruzanom sukobu kao i dijela sveobuhvatnog pristupa
trazenju odrzivog mira, pravde, istine i pomirenja. Stvarni
broj ovih djela koja su pocinjena u Bosni i Hercegovini nije
poznat iako je procjena da je oko 20 000 zena i djevojcica
bilo podvrgnuto seksualnom nasilju u oruzanom sukobu.
Neke procjene govore da je ta brojka negdje izmedu 20 000
1 50 000. Kroz moritoring i izvjeStaje Misije OSCE-a za
BiH doslo se do saznanja da je pravosude u Bosni i
Hercegovini procesuiralo 111 predmeta koji su upuéivali na
optuzbe o seksualnom nasilju pocinjenom u toku oruzanog
sukoba, 76 tih predmeta je zavrSeno, 36 pred sudom Bosne
i Hercegovine, 30 u Federaciji BiH, Republici Srpskoj i
Bréku Distriktu Bosne 1 Hercegovine. Oko 40 predmeta
koji sadrze navode o seksualnom nasilju kao ratnom
zlo¢inu Sud BiH je prenio u nadleznost na kantonalne i
okruzne sudove cijeneéi tezinu krivénog djela pocinioca i
ostale okolnosti. Deklaracija preporucuje prioritiziranje
ovih slucajeva, a posebno prije njihovog pocinjenja kroz
prevenciju koja se odnosi na obuku pripadnika policijskih
agencija i oruzanih snaga te njihovog osoblja koji kao takvi
mogu ucestvovati u jednom konfliktu. Dalje preporucuje
podrsku i zastitu zrtvama u vidu zdravstveno psiholoske
pomo¢i, ukljucujuci i djecu koja su rodena kao posljedica
ovih zlo€ina, zabrana amnestiranja i promoviranje pune
participacije Zenama u svim politickim i drzavnim
strukturama kao i u svim procesima donosenja odluka.
Nadalje, ukazao je na probleme koji se pojavljuju u
procesuiranju lica koja su pocinila ovaj vid zloCina,
navode¢i medu glavnima protek vremena i nedostatak
materijalnih dokaza Sto je zaista specificno kod ove vrste
krivi¢nih djela.

Govoreci o medunarodnom pravnom okviru naglasio je da
su silovanje i drugi oblici seksualnog nasilja zabranjeni
otkako su takva pravila uspostavljena u kodeksu iz davne
1863 godine koji je prvi kvalificirao pravila medunarodnog
prava, te za silovanja =zaprijetio smrtnom kaznom.
Medutim, Kodeks je bio namijenjen samo vojnicima UN u
ameri¢kom gradanskom ratu. Cetvrta Zenevska konvencija
o zastiti gradanskih osoba u vrijeme 1949. godine propisuje
da ¢e zene biti posebno zastiCene protiv svakog napada na
njihovu ¢ast naroCito protiv silovanja, prinude na
prostituciju ili bilo kojeg oblika bespravnog napada.
Dodatni protokol 1., dodatni protokol 2. i Haske konvencije
iz 1907. godine sadrze slicne odredbe. Najobuhvatniji
napredak u procesuiranju seksualnog nasilja desio se od
pocetka devedestih godina proslog vijeka kroz rad
medunarodnih kriviénih sudova. Statuti u oba tribunala za
bivsu Jugoslaviju, za podru¢je Ruande, navode silovanje
kao zlo€in protiv covjecnosti. Rimski statut medunarodnog
krivicnog suda kvalificira silovanje kao zlo¢in protiv
covjecnosti i kao ratni zlo¢in. Kada se govori o postupku i
dokazima — medunarodnim standardima propisano je da
navodno seksualno ponasanje zrtve nece biti prihvac¢eno
kao dokaz u postupku te se nece traziti dodatno
potkrepljivanje svjedoCenja zrtve. Pristanak se ne moze
upotrijebiti kao odbrana ako je Zrtva bila izloZzena nasilju,
prisili, liSavanju slobode, psihickom pritisku ili joj se time
prijetilo. Pravilnik Medunarodnog krivi¢nog suda jo$ Sire




propisuje da nisu dopusteni dokazi o ranijem, ali niti o
naknadnom seksualnom ponasanju zrtve.

Govoreci o domacem pravnom okviru g. Sujoldzi¢ naveo je
da se trenutno procesuiranje ratnog zloc¢ina u Bosni i
Hercegovini vr$i u dva zakona i to kroz Krivicni zakon
Bosne 1 Hercegovine donesen 2003. godine i Krivi¢ni
zakon SFRJ iz 1976. godine. Zabrana seksualnih delikata u
krivicnom zakonu biv§e drzave obuhvata silovanje i
prisiljavanje na prostituciju kao ratni zlo¢in protiv civilnog
stanovniStva te je kao takva ova zabrana eksplicitno
navedena. Implicitno se podrazumijeva zabrana radnji
seksualnog nasilja koje se mogu podvesti pod mucenje,
necovjeCno postupanje ili nanosSenje velikih patnji ili
ozbiljnih povreda tjelesnom integritetu ili zdravlju. Po KZ
SFRJ moze biti okvalifikovano kao ¢in genocida kroz
radnje koje se odnose na nanosenje teskih povreda tijela ili
tesko naruSavanje fizickog ili dusevnog zdravlja. Medutim
postoje odredeni nedostaci sa Krivicnim zakonom SFRIJ jer
isti ne predvida mogucénost krivicnog gonjenja u
slucajevima zloCina protiv covjecnosti niti komandne
odgovornosti, te ne propisuje na izriCit nacin vise oblika
seksualnog nasilja kao zlo¢in protiv covjecnosti u obliku
seksualnog ropstva, prisilne trudnoce, prisilne sterilizacije,
progona i druge cinove seksualnog nasilja kao Sto je
prisilna golotinja i seksualno ponizavanje. Krivicni zakon
Bosne i Hercegovine 2003. predvida silovanje, seksualno
ropstvo, prisilnu prostituciju, prisilnu trudnocu, prisilnu
sterilizaciju, rodnozasnovani progon i svaki drugi oblik
seksualnog nasilja usporedive tezine kao zloCin protiv
covjecnosti. Silovanje i prisilna prostitucija isto kao u
Krivicnom zakonu SFRJ su predvideni kao ratni zlocini.
Nazalost postoje odredeni nedostaci vezani za Krivicni
zakon Bosne i Hercegovine pa tako definicija seksualnog
nasilja i kao ratnog zlocina i kao zloc¢ina protiv ¢ovjecnosti
neopravdano su uske zbog predvidanja da ta djela moraju
biti pocinjena uz upotrebu sile ili prijetnje upotrebe sile.
Suprotno tome, dakle sukladno medunarodnoj praksi,
tuzilastvo moze dokazati nepostojanje pristanka zrtve tako
Sto dokaZe postojanje prisilnih okolnosti u kojima svjestan
pristanak nije mogué te u tom procesu tuzilastvo ne mora
izvoditi dokaze o onome Sto je zrtva rekla ili kako se
ponasala niti u odnosu zrtve sa pociniocem ili u primjeni
sile, nego da pretresno vijee moze zakljucCiti o
nepostojanju pristanka iz konteksta, kao Sto je provodenje
genocidne kampanje i zatoCeniStvo zrtve. Na§ zakon
implicitno prihvata da ocigledne prisilne okolnosti koje
postoje u svim oruzanim sukobima stvaraju pretpostavku
nepristanka Zrtve 1 negiraju potrebe tuzilaStva za
dokazivanje nepostojanja pristanka kao bitnog obiljezja
krivicnog djela, pa tako sud BiH u predmetu Samardzié
cijeni da okolnosti pod kojima su oStecene boravile u
stanovima i prostorijama, Cinjenica da su bile okruzene
vojskom i policijom, odvojene od muskih ¢lanova
porodice, bez ikakvih sredstava i realnih mogucnosti
bijega, iskljucuju svaku mogucnost njihovog dobrovoljnog
boravka, odnosno ostanka na tim mjestima. NepruZanje
otpora ili nepostojanje ocitog i stalnog nepristajanja tokom
Citavog trajanja seksualnog zatoCenja, ne moze se
protumaciti kao znak pristajanja.

Govore€i o zastiti i podrsci svjedoka, odnosno Zrtava u
ovim predmetima gospodin SujoldZi¢ osvrnuo se na Zakon
o zastiti svjedoka pod prijetnjom ugrozenih svjedoka koji
propisuje niz zastitnih mjera poput mogucénost uklanjanja
optuzenog iz sudnice, svjedoCenja putem videolinka,
upotrebe zapisnika o iskazima umjesto direktnog
svjedoCenja, mjere za zastitu identiteta zrtve, koriStenja
pseudonima za svjedoke, neotkrivanje licnih podata o
svjedoku tokom kompletnog perioda koji ne prelazi 30
godina i druge mjere poput iskljucivanja javnosti, zabrane
objavljivanja licnih podataka svjedoka i njegove slike u
medijima. Medutim postoje odredeni rizici kada govorimo
o zrtvama ovih krivicnih djela a koji se ogledaju
prvenstveno u sekundarnoj viktimizaciji kao neadekvatnom
odgovoru pravosudnih i drugih tijela na potrebe 1
opravdana ocekivanja zrtve. Viktimizacija se u ovom
sluc¢aju desava ne kao direktna, koja je rezultat krivicnog
djela, ve¢ kroz odgovore institucija i pojedinaca prema
zrtvi. Drugi problem javlja se kod ponavljana saslusanja
ovih lica u svojstvu svjedoka poznatiji kao problem
paralelnih istraga. Naime neposredno nakon rata, a i sada,
razli¢ite policijske agencije su saslusavale zrtve i vodili
razliciti procese na razliitim podru¢jima, Sto sve skupa
dovodi do zamora svjedoka. Dug vremenski period izmedu
krivicnog djela i gonjenja na sudu neminovno dovodi do
odsustva volje kod zrtve da uopce vise prica o tom
problemu. Rizik predstavlja i1 retraumatizacija Zrtve
odnosno ozivljavanje bolnih dozivljaja i memorija a koja se
veze za Cinjenicu davanja po pet, Sest, pa ¢ak i po devet 1
dest izjava Sto izaziva retraumatizaciju i neminovno Steti
karakteru te osobe. JoS jedan od problema je i
stigmatizacija zrtve koja se ogleda u neprihvatanju ove
osobe od strane drustva, vrlo ¢esto i njihove blize porodice.
I na kraju, istaknut je problem nepovjerenja zZrtava u
pravosudni sistem a S$to se ogleda prevashodno u proteku
vremena od pocinjenja ovih kriviénih djela do momenta
njihovog procesuiranja.




Vezano za ostvarivanje imovinsko pravnog zahtjeva g. Edo
Sujoldzi¢ istakao je da je u nase zakonodavstvo ugradeno
pravo i duznost tuzioca da utvrduje Cinjenice potrebne za
odluc¢ivanje o imovinsko pravnom zahtjevu i da je tuzitelj
duzan prikupiti dokaze o imovinsko pravnom zahtjevu
vezano za pocinjeno krivicno djelo. U presudi kojom se
optuzeni oglasava krivim, sud moze oSte¢enom dosuditi
imovinsko pravni zahtjev u cjelini ili djelomicno, a za
ostatak ga uputiti na parnicni postupak. Medutim ako
podaci iz kriviénog postupka ne pruzaju pouzdanost ni za
potpuno ni za djelomicno presudenje, sud ¢e oStecenog
uputiti da imovinsko pravni zahtjev u cjelini moze da
ostvaruje u parni¢nom postupku i to je ono §to se redovno
desava u praksi, u pravosudu BiH. Imovinsko pravni
zahtjev predstavlja ustvari parnicu koja je smjeStena u
okvire krivicnog postupka koja se zbog toga vodi po
pravilima krivicnog, a ne parni¢nog postupka. Medutim
samo odlucivanje o predmetu parni¢nog postupka krivicni
sud vrsi po pravilima gradanskog prava. U ovome se sastoji
slozenost u rjeSavanju imovinsko pravnog zahtjeva Sto
objasnjava Cinjenicu da je njihovo usvajanje u sudskoj
praksi rijetko. Dakle problemi vezani za ostvarivanje
imovinsko pravnog zahtjeva ogledaju se u nepostojanju
sudske prakse, jer kroz monitoring sudenja nije zabiljezen
ni jedan primjer slucaja ratnog zloc¢ina gdje je dosuden
imovinsko pravni zahtjev. Pokazuje se da zZrtve u samome
startu uopce nisu svjesne mogucnosti ili nisu informisane o
njihovom pravu za naknadu Stete jer se uglavnom radi o
ljudima koji jednostavno nemaju pravnog znanja ili
nemaju dovoljno obrazovanja i jako im je tesko da shvate
samu prirodu $ta se od njih u postupku trazi. Ovaj problem
usloznjava se kada se ima na umu da mnogi od njih ne
mogu platiti adekvatnu pravnu pomo¢ potrebnu za uspjesno
podnoSenje imovinsko pravnog zatjeva kao i ¢injenica da
imamo nedostatak besplatne pravne pomoc¢i kako na
drzavnom nivou tako i u Srednjobosanskom kantonu. Zrtve
nisu u moguénosti da plate vjestacenje pretrpljenih povreda
koje je potrebno da bi se dokazivao intezitet tih povreda i
da bi se uspjesno podnio imovinsko pravni zahtjev. Kao
poseban problem pojavljuje se otkrivanje identiteta
zasticenog svjedoka u parniénom postupku. Za primjer
moze se navesti situacija gdje u krivicnom postupku imamo
zasticenog svjedoka, i gdje je sud donio odredene mjere
zastite, a zatim sud odluci da se imovinsko pravni zahtjev
ostvaruje u parnicnom postupku. Postavlja se pitanje da li
ovaj svjedok moze uspjesno podnijeti tuzbu za naknadu
Stete bez da otkrije svoj identitet i Sta se deSava u praksi?
Gospodin Edo sujoldzi¢ naveo je da je u razgovarao sa
jednom sutkinjom Opéinskog suda u Sarajevu dosao do
saznanja da u praksi kod ovih predmeta Sud Bosne i
Hercegovine posalje rjeSenje o uklanjanju mjera zaSite,
presudu Suda BiH i prvo incijalno rjesenje o odredivanju
mjera zabrane na koji nacin se prevazilazi ovaj problem.
Osim navedenog zahtjev za naknadu Stete u ovim
slu¢ajevima moze biti upuéen samo prema direktnom
izvrSiocu, a ne i prema drzavi ili entitetu. Ovo dovodi do
toga da imamo pocinitelja kojem je utvrdena krivicna
odgovornost i1 koji je obavezan na naknadu Stete ali koji
nema da plati dosudenu odstetu, radi se o nesolventnost
pocinioca, pa gledajuéi s tog aspekta nista se nije napravilo.
Dodatni problemi, §to mozda nije primjereno ovoj vrsti

krivi¢nih djela, mogu da se pojave kod isticanja prigovora
zastare u parni¢nom postupku. Edo Sujoldzi¢ pojasnio je da
je u razgovoru sa agenticom vije¢a ministara Bosne i
Hercegovine koja zastupa Bosnu i1 Hercegovinu pred
Evropskim sudom za ljudska prava gospodom Zikretom
Ibrahimovi¢ dosao do saznanja da postoji realna opasnost
da ovaj problem rezultira podnoSenjem predstavke
Evropskom sudu za ljudska prava. Naime, radi se o obavezi
drzave da sprovede istragu, medutim mi ve¢ sad imamo
istrage koje traju po 10 godina. Na ovaj naCin onemogucuje
se zrtvama ovih kaznenih djela da ostvaruju svoj imovinsko
pravni zahtjev. Ovo se ogleda kroz uskracen pristup pravdi
zrtvama zbog toga Sto drzava nije uspostavila djelotvorne 1
uspjeSne mehanizme za ostvarivanje naknade Stete.
Trenutno nema ni jedan slucaj ali po misljenju agentice to
je moguée za ocekivati. Sto se ti¢e ostvarivanja imovinsko
pravnog zahtjeva po medunarodnim standardima postoji
niz instrumena. Vije¢e Evrope donijelo je Evropsku
konvenciju o naknadi Stete zrtvama krivicnih djela nasilja
pa tako konvencija kaze: ,, osobito ako pocCinitelj nije
otkriven, dakle po NN pociniocu ili ako nema sredstava, ne
moze se krivicno goniti ili kazniti, obaveza naknade Stete
nalazi na drzavi®. Lice ¢e se smatrati zrtvom bez obzira na
to da 1li je izvrSilac povrede identifikovan, uhapSen,
krivicno gonjen ili osuden. Na Zrtvu ne smije biti stavljen
pretjeran teret dokazivanja u prilog njenom imovinsko
pravnom zahtjevu. Drzave se imaju boriti protiv
nekaznjivosti kako bi pravda bila dostupna zrtvama, te
kako bi podrzavale vladavinu prava i povjerenje javnosti.
Naglasak je stavljen na reparaciju koja podrazumijeva
rehabilitaciju, kompenzaciju, satisfakciju, restituciju,
obnovu integriteta i garanciju neponavljanja a posebno
uspostavljanje posebnog fonda ili programa reparacije gdje
drzava osigurava naknadu Zrtvama a potom se namiruje od
odgovornih lica.

Prisutnima se  obratio
predsjednik kaznenog
odjeljenja Kantonalnog
suda u Novom Travniku
sudija Zuhdija Cosi¢ koji
je istakao da medu
predmetima koji su

precesuirani i pravomo¢no
okoncani a koje je rjeSavao
Kantonalni sud u Novom
Travniku nije bilo slucajeva koji se odnose na seksualno
nasilje u oruzanom sukobu. Uvodenjem novog krivi¢nog
zakonodavstva odnosno objavom Krivicnog zakona i
Zakona o krivicnom postupku Bosne i Hercegovine, ova
djela presla su isklju¢ivo u nadleznost Suda BiH, pa sada
po ¢lanu 27. a) Sud BiH u okviru drzavne Strategije za rad
na predmetima ratnih zloCina moze tu svoju nadleznost
prenijeti na nize sudove. Upravo zbog ove mogucénosti na
Kantonalnom sudu u Novom Travniku trenutno ima u radu
sedam predmeta ratnih zlo¢ina, koje predmete je Sud BiH
spustio na kantonalni nivo i oni su u razliitim fazama.
Sudija Zuhdija Cosi¢ istakao je da je Kantonalni sud u
Novom Travniku spreman kapacitetom, iskustvom i
znanjem odgovoriti na sve predmete koji budu preneseni u
nadleznost ovom sudu i da je sud u moguénosti
blagovremeno procesuirati i uraditi ove predmete. Naveo je




da je pobronik ideje da se imovinskopravni zahtjev kada
postoji dovoljno podataka o Steti moze rijesi u krivicnom
postupku i da je nepotrebno odugovlaciti postupak
upucivanjem oSte¢enog na parnicu jer su ti postupci spori i
dugi. Naglasio je da bi drzava trebala osnovat fond za zrtve
1 osigurati sredstva kako bi se Zrtve mogle uistinu namiriti.

Sutkinja Angela Petrovi¢, predsjednica gradanskog
odjeljenja Kantonalnog suda u Novom Travniku pojasnila
je da sucima parni¢arima sudenje po tuzbi za naknadu
neimovinske nematerijalne Stete, kada je oSteceni (u parnici
tuzitelj) upucen iz kaznenog postupka da pravo na naknadu
Stete ostvari u parnici i kad pred sud u parnicnom postupku
dode sa pravomo¢nom osuduju¢om presudom iz kaznenog
postupka, predstavljaju u principu jednostavne parnice. Tu
se s obzirom na odredbe ZPP-a, kojima je propisano da je
parni¢ni sud vezan osuduju¢om kaznenom presudom u
pogledu postojanja kaznenog djela i zvrSitelja, ne izvode
dokazi radi utvrdivanja osnovanosti tuzbenog zahtjeva, pa
parni¢ni postupak ide brzo i jednostavno jer se provodi
dokaz samo na utvrdivanje visine Stete, a to je u principu
jedno vjestacenje. Dakle, u parnicnom postupku nema
problema kad imamo ostvarivanje imovinsko pravnog
zahtjeva tuzitelja koji je upucen na parnicu kad postoji
pravomoc¢na sudska odluka kaznenog suda. Medutim,
imamo dosta tuzbi gdje ne postoje kaznene presude i gdje
nisu vodeni kazneni postupci, a postavljaju se zahtjevi za
naknadu neimovinske Stete. Najznacajniji su predmetni
ratnih zlo¢ina jer tu se problemi pojavljuju od pasivne
legitimacije tj. da 1li je to okrivljeni, da li je drzava
odgovorna, entitet, pa sve do pitanja zastare koje je rjeSeno
sudskom praksom na razlicite nacine u dva entiteta. Naime
Republika Srpska drzi da zastara postoji pa se takvi tuzbeni
zahtjevi odbijaju, dok u Federaciji postoji preovladujuci
stav da ne postoji zastara jer nema zastare za kazneno
gonjenje za ratne zloCine, pa samim tim nema zastare ni za
naknadu Stete. Postupci su ovdje komplicirani a $to se
moze vidjeti u Cinjenici da bi sud trebao u predhodnom
pitanju utvrditi elemente obiljezja kaznenog djela da bi
mogli izvuci zakljucak da Steta potice iz kaznenog djela
ratnog zloc¢ina. Problem je i u tome Sto u parniCom
postupku sudovi postupaju i provode dokaze samo one koje
stranka predlozi, gdje imamo tuzitelja koji je oSteéen
kaznenim djelom, a koji u principu nije vican pravu niti je
imovinskog stanja takvog da moze osigurati kvalificiranu
stru¢nu pomo¢, odnosno angazirati odvjetnika. Na naSem
sudu u posljednje tri godine imali smo oko 58 takvih
predmeta, najveci broj njih je ukinut i vracen na ponovno
sudenje upravo iz pomenutih razloga. Od ukupnog broja
predmeta Cetiri odluke su potvrdene i tu smo imali
pravomocéne kaznene presude, dok su u tri predmeta na

odluku izjavljene revizije i da je po jednoj reviziji odlucio
Vrhovni sud na nacin da je reviziju odbacio zbog
imovinskog cenzusa jer dosudeni iznos je bio manji od
10.000,00 KM.

Ahmed Mesi¢, tuzitelj u Tuziteljstvu Srednjobosanskog
kantona istakao je da Tuziteljstvo vodi istrage i procesuira
predmete ratnih zlo¢ina u smislu provodenja istraga i
podizanja optuznica pred nadleznim Kantonalnim sudom u
Novom Travniku, da je tokom 2014.godine intenziviran rad
na predmetima ratnih zlo¢ina i da je Drzavna strategija za
procesuiranje predmeta ratnih zloCina predvidjela da se
predmeti ratnih zlo¢ina odnosno oni najsloZeniji trebaju
dovrsiti do 2015.godine.

Vezano za temu istakao je probleme sa kojim se susre¢u u
tuzilastvu 1 naveo da tuzilastvo postupa striktno po
predmetima koje je dobilo u nadleznost po ¢lanu 27a.
Zakona o krivicnom potupku Bosne i Hercegovine gdje
postoji rjeSenje o ustupanju nadleznosti. Sto se tie
predmeta koji ukljucuju elemente seksulanog nasilja u
Kantonalnom tuzilastvu Travnik postoje 4 takva predmeta.
To su predmeti gdje je jako tesko provesti istragu, gdje su
sviedoci u velikom broju slu¢ajeva nedostupni, pa
tuzilastva imaju velikih problema da stupe u kontakt sa tim
svjedocima dok su u dva predmeta osumnjiceni nedostupni
organima gonjenja. Prema ovim osumnji¢enim tuzilastvo je
podnijelo Kantonalnom sudu u Novom Travniku prijedlog
za odredivanje pritvora i izdavanje medunarodne potjernice
i prema istima je odreden pritvor i izdate su medunarodne
potjernice. U druga dva predmeta radi se o poteskocama u
istrazi u smislu obezbjedivanje iskaza i pristupa oSteceno;j.
Interesantno je sa aspekta istrage i poteskoca koje se
pojavljuju to Sto su u ovim predmetima bile vodene
paralelne istrage, Sto su osSteCene davale veci broj izjava
raznoraznim agencijama, policijama, jednom tuzilastvu,
drugom tuzilastvu, pa su se u jednom od ova Ccetiri
predmeta susreli sa situacijom da je oStecena davala vise
izjava i da je zadnji put kada je bila pozvana za svjedoka u
Tuzilastvo Bosne i Hercegovine na zapisnik izjavila da ona
viSe ne zeli uopce da ima veze sa ovim predmetom, da nije
zainteresirana za kazneni progon, da je njoj svega na vrh
glave, da je ona zena u godinama i da ¢e pocinitelju Bog
presuditi na kraju. Tuzitelj MeSi¢ naveo je kao posteskocu i
¢injenicu da u ovim predmetima nema materijalnih dokaza
i da su rijetki predmeti gdje imaju materijalni dokazi u
smislu prijave policijskom organu ili vojnoj policiji, pa ¢ak
i nedostatak medicinske dokumentacije. Ono $to postoji
jesu iskazi oStecenih i ti iskazi ako su zaista kredibilni i ako
su iznijeti na uvjerljiv nain mogu biti dovoljni za
optuznicu i za vodenje krivicnog postupka. Vezano za
imovinskopravne zahtjeve naglasio je da je u predmetima




druge vrste i drugim krivicnim djelima bilo slucajeva da
sud u osudujucoj presudi odmah odluéi i o
imovinskopravnom zahtjevu 1 o visini imovinskopravnog
zahtjeva. Medutim, treba se imati u vidu Cinjenica da se
radi o predmetima gdje je lako dokazati visinu
imovinskopravnog zahtjeva. U predmetima gdje se radi o
povredi Medunarodnog humanitarnog prava u predmetima
ratnih zloCina radi se o nematerijalnoj Steti i tesko je
utvrditi visinu imovinskopravnog zahtjeva bez potrebnih
vjesStacenja. Napomenuo je da Kantonalno tuzilastvo ima
odlicnu suradnju sa Kantonalnim sudom u Novom
Travniku po pitanju predmeta ratnih zlo¢ina, da su
obezbijedili proceduru podnoSenja zahtjeva za izmjenu
mjera zaStite prema Medunarodnom krivicnom sudu za
bivSsu Jugoslaviju radi pristupa povjerljivim dokazima.
Takoder Kantonalni sud u Novom Travniku je imenovao
sutkinju za vezu sa Medunarodnim krivicnim sudom za
bivSsu Jugoslaviju i tuzilastvo ¢e u narednom periodu
pristupati i podnositi ove zahtjeve za pristup povjerljivim
dokazima. Ono Sto tuzilastvo moze uraditi jeste da nastavi i
dalje aktivnosti na ovim predmetima koji su u njihovoj
nadleznosti.

Goran Duji¢, predsjednik Opéinskog suda u Travniku
priduzio se govoru sutkinje Angele Petrovi¢ napominjuci
da je glavni problem u vremenu koje prolazi jer ¢e svakim
danom biti sve manje Sanse da se ostvari pravda i da ce
najveéi problem biti sa ratnim zloCinima i pitanjima
seksualnih delikata, jer je previSe godina proslo i sve je
manje dokaza i interesa osteCenih da se ti postupci vode.
Predmeti ratnih zlocina nisu u nadleznosti Op¢inskog suda
u Travniku, ali njihov sud ima predmete “logorasa” koji su
ukinuti radi toga Sto u tim predmetima nisu imali
pravomoéne osudujuée presude kojima bi bili vezani, a
suvise je bio slozen postupak da bi se doslo do rjeSenja po
pitanju naknade Stete. Zakonska rjeSenja su koncipirana na
nacin da okrivljeni u kaznenom postupku moze imati veci
broj advokata ili odbranu po sluzbenoj duznosti, dok
oste¢eni nema nikakvog advokata, a poznato je da
Srednjobosanski kanton, za razliku od drugih kantona nema
jos formiran Zavod za pruzanje besplatne pravne pomoci.
Kada bi Zavod bio formiran sa dva diplomirana pravnika sa
polozenim pravosudnim ispitima, jednim upisniarem i
daktilografom sa ekonomskog aspekta imali bi ogromne
usStede i mnogo toga bi se moglo bolje postic‘;i.

Sutkinja Silva Belegi¢-Percinli¢, predsjednica kaznenog
odjeljenja Opcinskog suda u Travniku rekla je da u pogledu
ovih kaznenih djela prvostupanjski sud do sada nije imao
slu¢ajeva u praksi. Sto se tiée drugih kaznenih djela kao $to
je silovanje, bludne radnje i sl. Opéinski sud u Travniku
sudi gdje je nadleznost do 10 godina zatvora. O
imovinskopravnom zahtjevu u praksi se odluc¢uje uglavnom

na nacin da se oSteCeni upucuje na parnicu a isti se ne
dosuduje u kaznenom postupku jer to odugovlaci potupak.
Govore¢i kroz dosadasnju praksu navela je da u dosta
predmeta uglavnom oSteceni najéesce traze da se upute na
parnicu, pa ih shodno tome u svojim odlukama upucéuju na
ostvarivanje njihovih prava u parnicni postupak. Ima
slucajeva da osSteCena ne trazi naknadu Stete nego samo da
se optuzeni kazni u skladu sa zakonom.

Sutkinja ~ Nedeljka =~ Madar-Ramljak,  predsjednica
gradanskog odjeljenja Opcinskog suda Travnik navela je da
Op¢inski sud u Travniku ima 20 do 25 predmeta
“logorasa”. Napomenula je da se vefinom radi o
zarobljavanju 1 torturi neosnovanog liSenja slobode
ostecenih. Kroz praksu se susre¢u sa problemom, kao $to je
i kolegica Angela Petrovi¢ rekla, od pasivne i aktivne
legitimacije do toga da li ima kaznena osudujuca presuda
kojom bi parnic¢ni sud bio vezan. Veéina tih predmeta su
ukinuti i vraceni na ponovno odlu¢ivanje, dok su tri
predmeta dostavljena na postupanje po reviziji. Vrhovni
sud je u tim predmetima zbog imovinskog cenzusa odbacio
revizije, te je na taj nac¢in u tim predmetima dosudena
naknada Stete, a kao pasivno legitimirana strana bila je
oznacena Federacija BiH, tako da su tri potvrdene odluke
gdje je dosudena naknada Stete. S tim u vezi pomenula je
jednu odluku Opcinskog suda u Travniku gdje su imali
jednu fizicku osobu koja je tuzila Federaciju BiH za
naknadu $tete zbog turture prilikom zarobljavanja, a Steta je
iznosila 26.000,00 KM. Na takvu odluku, kojom je
udovoljeno tuzbenom zahtjevu i presudeno cca 26.000,00
KM, nije ulagana zalba i presuda je postala pravomocna.
Sudac Darko Solomun, predsjednik kaznenog odjeljenja
Op¢inskog suda u Bugojnu, takoder je naveo da je pred tim
sudom voden jedan postupak za kazneno djelo silovanja iz
ratnog perioda 1993. godine, gdje su pravomocno
presudena dva pocinitelja. Nakon pravomo¢no okonac¢nog
kaznenog postupka dvije zenske osobe, koje su ostecene u
gradanskom postupku podnijele su tuzbu za naknadu Stete
o kojoj je Opcinski sud u Bugojnu pozitivno odlucio i
presuda je postala pravomocna.

Andelko Kvesi¢, predsjednik Hrvatske udruge logorasa
KSB/SBK naveo je da imaju puno logorasa koji su
podnijeli zahtjeve za namirenje nematerijalne Stete ali da
sve te¢e vrlo sporo. Istakao je da cClanovi udruge koju
predstavlja izrazavaju svoje nezadovoljstvo na rad
tuziteljstva jer od razgovora sa glavnim tuziteljem gosp.
Salihovicem, koji je obecao da ¢e se intervenirati rad
tuzitelja jos niko nije kontaktirao Hrvatsku udrugu logorasa
u procesuiranju ratnih zlo€ina iako smatra da imaju dosta
podataka koje mogu pruziti. Prema njihovoj ocjeni
tuziteljstvo ne radi ni dovoljno a ni kvalitetno, pa se nadaju
da ¢e to u buduénosti biti puno drugacije.

Redo Isi¢ predstavnik Saveza Udrzenja/Udruga logorasa
KSB/SBK rekao je da su nedavno imali savjetovaliSte na
Vlasi¢u gdje su njihovi advokatski timovi gospodin Alagi¢
Damir i ostali koji zastupaju logorase za nematerijalnu
Stetu izrazili negodovanje na rad Osnovnih sudova u
Federaciji a posebno u Republici Srpskoj jer po njihovim
podacima na podrucju SBK ukupno su podnesene 733
tuzbe od 2008 do 17.10. 2014. godine dok je od toga u
prvostepenom postupku doneseno samo 13 presuda, dvije
presude Kantonalni sud je potvrdio a jedna presuda je u




postupku izvrSenja presude Kantonalnog suda gdje je protiv
RS na naplati negdje oko 178.000,00 KM. Advokati koji ih
zastupaju nisu zadovoljni  postojeCom  zakonskom
regulativom u Republici Srpskoj gdje su donijeli prijedlog
izmjene i dopune Zakona o izvrSnom postupku gdje traze
naplatu sudskog vjestacenja oko 400,00 KM, a koja
naknada nije mala za obi¢nog logorasa. Na Vlasicu su
donijeli zaklju¢ak da ¢e podnijeti prijedlog izmjene i
dopune Zakona o parni¢cnom postupku u onom dijelu sto se
tice naplate sudskih taksi odnosno sudskih vjeStacenja.
TuZbe su nuzno zlo a logorasima je najvazniji Zakon o
torturi u Bosni i Hercegovini koji prosle godine u februaru
mjesecu nije prosao, pa sad ¢ekaju da se uspostavi nova
vlast kod koje ¢e nastojati lobiranjem predstavnika iz
politckih partija to svoje pravo ostvariti.

e I ——
Alma Lisica, predstavnica Centra za socijalni rad Novi
Travnik govoreci u ime zrtava seksualnog nasilja ukazala je
da se niSta nije poduzimalo 20 godina da bi se takve osobe
uvele kao osobe u svojstvu civilnih zrtava rata, da su one
ostecene visestruko jer godinama nisu primale materijalna
primanja po Zakonu o osnovama socijalne zastite. Takve
osobe su iskljucene vecinom iz zdravstvenog osiguranja, ne
primaju dj eéj doplatak i sl.

Predstavnica nevladine organizacije MEDIKA Zenica Irma
Siljak ukazala je na ¢injenicu da su Zene, koje su preZivijele
ratno silovanje i seksualno nasilje, sve manje i manje
spremne da svjedoce upravo iz razloga ranijih negativnih
iskustava gdje je izostala adekvatna podrSka i pomoc
prilikom svjedocenja i da su upravo iz tih razloga u
Srednjebosanskom kantonu u suradnji sa Kantonalnim
sudom uspostavili jednu institucionalnu mrezu za podrsku i
pomo¢ zrtvama i svjedocima. Naravno jo§ mnogobrojni su
problemi sa kojima se prezivjeli suocavaju kao Sto je
uvazeni tuzitelj rekao da jednostavno zene pocinju da
vjeruju u Boziju pravdu a ne u ovozemaljsku pravdu, jer je
previse godina proslo, njihove izjave kako oni kazu ,,Setaju
od jedne kancelarije do druge kancelarije“, one se
jednostavno boje, viSe ne znaju ko sve zna Sta su one
prezivjele. Govoreéi o statusu civilne zrtve rata po Zakonu
o osnovama socijalne zastite gospoda Irma Sijak navela je

da je do kraja 2013. godine ukupan broj zena koje su
ostvarile status civilne zrtve rata 779 zena. To je podatak
od Federalnog ministarstva rada i socijalne politike,
dobiven u svrhu istrazivanja Medike Zenica koja je provela
istrazivanje o dugoro¢nim posljedicama ratnog silovanja i
seksualnog nasilja. Dobra vijest kada govorimo o statusu
civilne zrtve rata jeste da je Medika Zenica od septembra
ove godine dobila saglasnost Federalnog ministarstva rada i
socijalne politike da uzima izjave od prezivjelih Zena,
zrtava koje su prezivjele seksualno zlostavljanje 1 da izdaje
uvjerenja koja su neophodna u cjelokupnom procesu
ostvarivanja prava odnosno statusa civilne zrtve rata.
Pokrenut je jedinstveni besplatni broj telefona za prezivjele
zrtve seksualnog nasilja na podrucju cijele Bosne i
Hercegovine na koji mogu da prijave ukoliko im je
potrebna podrska i pomo¢. Medika Zenica vodi telefon na
broju 080-02 23 34.

Predsjednica Kantonalnog suda u Novom Travniku, Katica
Jozak-Madar na kraju je istakla da je formiranjem Odjela
za podrsku svjedocima u sudu razvijen mehanizam podrske
svjedocima zrtvama i da se radi na ohrabrivanju svakoga
svjedoka da bi se moguce teskoce kao Sto su stres, tuga,
ankcioznost, fizicki bol i emotivna sjecanja uzrokovane
svjedoCenjem svele na minimum. Sluzbenik iz Odjela za
podrsku svjedocima je tu da bi upoznao svjedoke o
njihovim pravima, odgovorio na njihova pitanja i dao
objasnjenja sa postupkom u sudu, te pruzio psiholosku,
emotivnu i administrativau podrsku i pomo¢ (logisticka
podrska). Sa pozivom svakome svjedoku-ostecenom
dostavlja se brosura “Zrtva ste ili sviedok kaznenog djela”,
“Upoznajte se sa svojim pravima” i odmah mu se nude
rjeSenja po pitanju imovinskopravnog zahtjeva u vidu
obrasca koji se dostavlja svjedoku/oste¢enom koji obrazac
svjedok moze da popuni i da se upozna sa svim detaljima
potrebnim za podnoSenje i ostvarivanje imovinskopravnog
zahtjeva. Predsjednica je wukazala da Kantonalno
tuziteljstvo ima kapacitete i moze napraviti jedan iskorak
da se zahtjevi za naknadu Stete rjeSavaju u kaznenom
postupku gdje bi sud dosudivao u najmanju ruku nesporni
dio utvrdene Stete, a za ostatak upuéivao na parnicni
postupak. Osim navedenog istaknula je da je neophodno da
osteceni i zrtve dobiju punomocénika po sluzbenoj duznosti
koji ¢e time biti u ravnopravnom odnosu sa svim drugim
ucesnicima u postupku, a $to bi narociti bilo od znacaja za
efikasno i adekvatno  rjeSavanje imovinsko pravnih
zahtjeva. Predsjednica suda je istaknula da ne vidi razloge
da i pored svih napora koji su ucinjeni nije ve¢ doslo do
osnivanja Zavoda za pruzanje besplatne pravne pomoc¢i u
KSB/SBK, te smatra da je misljenje svih ucesnika
danasnjeg Okruglog stola da je neophodno osnivanje ovog
Zavoda.

Na Okruglom stolu su svi ucesnici jednoglasno prihvatili i
podrzali preporuke i zakljucke koji su sadrzani u
prezentiranom izvjeséu Misije OSCE-a za BiH, a koji se
odnose prevashodno na uskladivanje Kaznenog zakona
BiH sa medunarodnim pravnim standardima te na
odredivanje prioriteta u pogledu sprovodenja istrage i
kaznenog gonjenja zlocina seksualnog nasilja u oruzanom
sukobu, osiguranju namjenskih kapaciteta, adekvatne
obuke sudaca, tuzitelja, istrazitelja i relevantnog osoblja za
podrsku kao i razmjene iskustava sa kolegama u svezi sa




istragama, kaznenim gonjenjem i sudenjem u predmetima
zlo¢ina seksualnog nasilja u oruzanom sukobu i
odlucivanju o postavljenim imovinskopravnim zahtjevima,
a sve kako bi se osiguralo da svaki slucaj silovanja i drugi
oblici seksualnog nasilja budu prepoznati kao takvi i da
budu pravilno kvalificirani i presudeni.

Op¢éinski sud u Bugojnu, dana 31.10.2014 godine - Dani
otvorenih vrata suda

Ucenicima Gimnazije i Srednje tehnicke Skole iz Bugojna
je tokom ove posjete prezentiran znacaj Evropskg dana
civilne pravde, te znaCaj i uloga op¢inskih sudova u
drustvu. Kroz pozdravni govor predsjednice suda Randzane
Hadzibegovi¢-Haraci¢ ucenici su se upoznali i sa radom
suda, nadleznostima, procedurom prijema dokumenata,
njihovog unosa u CMS-sistem za automatsko upravljanje
predmetima, informaciono-komunikacijskim tehnologijama
u sudu, radom Zemljisno-knjiznog odjeljenja. Organiziran
je obilazak i posjeta pisarnici i zemljiSno-knjiznom uredu
suda gdje su upoznati sa ranijim i sadasnjim nac¢inom rada
ovih organizacionih jedinica. Ucenici su nakon toga u
jednoj od nasSih sudnica odrzali simulaciju sudenja iz
kaznene oblasti. Posjeta je protekla u duhu obiljezavanja
Europskog dana gradanskog pravosuda - kroz simulaciju
procesa i postupaka i pruzanje informacija te na obostrano
zadovoljstvo zaposlenika suda i posjetitelja.

skesksk

Organizacioni odbor za obiljezavanje Europskog dana
gradanskog pravosuda u Kantonalnom sudu u Novom
Travniku u 2014. godini Cine: Katica Jozak-Madar, Angela
Petrovi¢, Zuhdija Cosié, Senad Begovi¢, Nedica Vukic,
Amra Hrvadi¢, NaiCe Arnaut i Almir Racié.

EUROPSKA KOMISIJA ZA EFIKASNOST PRAVOSUDA
(CEPEJ)
STO JE CEPEJ?

CEPE]J je tijelo Vijeca Europe osnovano Rezolucijom o
osnivanju Europske komisije za efikasnost pravosuda,
Res(2002)12, Komitetu ministara Vijeca Europe, kako bi
radilo na poboljSanju efikasnosti i funkcioniranju
pravosudnog sustava u zemljama ¢lanicama Vije¢a Europe.
CEPEJ cine predstavnici svih 47 drzava cClanica Vijeca
Europe. Nacionalnog ¢lana CEPEJ-a u ime pravosuda
Bosne 1 Hercegovine imenovalo je Visoko sudbeno i
tuziteljsko vije¢e BiH. CEPEJ o svojim aktivnostima

podnosi godiSnje izvjeS¢e Komitetu ministara Vijeca
Europe.

Koji je cilj Cepgj-a?

CEPE]J kroz svoje djelovanje nastoji da:

Unaprijedi efikasnost i funkcioniranje pravosudnog sustava
u zemljama c¢lanicama Vije¢a Europe, sa ciljem da se
osigura da svako moze efikasno ostvariti svoja prava, ¢ime
se povecava povjerenje gradana u pravosudni sustav;
Omogu¢i bolju primjenu  medunarodnih  pravnih
instrumenata Vije¢a Europe koji se ticu efikasnosti i
pravicnosti pravosuda. U konacnici, ostvarenjem navedenih
ciljeva zeli se smanjiti broj predmeta pred Europskim
sudom za ljudska prava uzrokovanih od strane pravosudnih
institucija drzava clanica Vije¢a Europe, kroz razlicite
oblike povrede prava na pravicno sudenje priznatog
¢lankom 6. Europske konvencije za zastitu ljudskih prava i
temeljnih sloboda.

Suradnja VSTV BiH sa Cepgj-om

Visoko sudbeno i tuziteljsko vije¢e BiH redovito dostavlja
CEPEJ-u podatke o radu pravosudnih institucija u Bosni i
Hercegovini. Ovi podaci se objavljuyju u dokumentu
,»Buropski pravosudni sustavi. Efikasnost 1 kvalitet
pravosuda“. Pomenuti dokument se objavljuje svake dvije
godine i sadrzi detaljna poredenja europskih pravosudnih
sustava. Nedavno je na internet stranici Vije¢a objavljen
prijevod posljednjeg izdanja ovog dokumenta. Takoder,
Vijece je osiguralo prijevode najvaznijih CEPEJ-ovih
dokumenata i dostavilo ih je svim sudovima i
tuziteljstvima, kao i drugim relevantnim institucijama u
Bosni i Herecegovini. U skoroj buduénosti saradnja sa
CEPEJ-om ce se intenzivirati kroz  aktivnost
eksperimentalnog prikupljanja podataka o trajanju sudskih
postupaka u jednom broju sudova u Bosni i Hercegovini.
Pored toga, nacionalni ¢lan Bosne i Hercegovine redovno
ucestvuje u radu CEPEJ-a. Konacno, Kantonalni sud u
Novom Travniku aktivno ucestvuje u radu CEPEJ-ove
mreze pilot sudova.

Europska mreZa pilot sudova
Europska mreza pilot sudova uspostavljena je od strane
Europske komisije sa efikasnost pravosuda (CEPEJ), s
ciljem da se:
- podrze aktivnosti CEPEJ-a kroz bolje razumijevanje
svakodnevnog funkcioniranja sudova, ukaze na najbolje
prakse rada u europskim sudovima koji bi mogle biti
iznijete pred nadlezna tijela u drzavama radi njihovog
eventualnog usvajanja s ciljem unapredenja efikasnosti
pravosudnih sustava.
Kantonalni sud u Novom Travniku je predstavnik Bosne i
Hercegovine u Europskoj mrezi pilot sudova od
13.12.2007. godine.

skskok
Vise informacija o obiljezavanju Europskog dana civilne
pravde mozete dobiti posjetom na slijedece web stranice:
WWWw.coe.int/cepej
www.ksud-novitravnikpravosudje.ba

www.hjpc.ba
http://pravosudje.ba/vstv/faces/vijesti.jsp?1d=32314







